
BOSHLANGʻICH SINF 
OʻQUVCHILARINING 

MUSTAQIL FIKRLASH 
QOBILIYATINI 

RIVOJLANTIRISH
Jumayeva Sarvinoz Ilhombekovna
Termiz iqtisodiyot va servis universiteti

Pedagogika va ijtimoiy gumanitar fanlar fakulteti
Boshlang‘ich ta’lim yo‘nalishi 2bosqich talabasi

Annotatsiya: Maqolada boshlang‘ich sinf o‘quvchilarining mustaqil fikrlash qobiliyatini rivojlantirishning asosiy usullari 
va pedagogik yondashuvlari tahlil qilinadi. Muallif tomonidan tanqidiy va ijodiy fikrlashni shakllantiruvchi zamonaviy ta’lim 
metodlari – muammoli ta’lim, loyiha faoliyati, guruhli ish shakllari va individual yondashuvning ahamiyati ko‘rsatilgan.

Kalit so‘zlar: mustaqil fikrlash, boshlang‘ich ta’lim, tanqidiy fikrlash, pedagogik metodlar, individual yondashuv.
Abstract: The article analyzes the main methods and pedagogical approaches for developing independent thinking skills 
in primary school students. The author shows the importance of modern educational methods that form critical and cre
ative thinking – problembased learning, project activities, group work forms, and an individual approach.

Key words: independent thinking, primary education, critical thinking, pedagogical methods, individual approach.
Аннотация: В статье анализируются основные методы и педагогические подходы к формированию навыков 
самостоятельного мышления у учащихся начальной школы. Автор показывает значимость современных обра
зовательных методов, формирующих критическое и творческое мышление – проблемное обучение, проектная 
деятельность, групповые формы работы и индивидуальный подход.

Ключевые слова: самостоятельное мышление, начальное образование, критическое мышление, педагогиче
ские методы, индивидуальный подход.

KIRISH
Zamonaviy ta’lim tizimining asosiy maqsadi – shaxsning har tomonlama rivojlanishi va uning ijtimoiy 

hayotga faol kirishuviga tayyorlashdan iborat. Bu jarayonda boshlang‘ich ta’limning o‘rni alohida ahamiyatga 
ega, chunki aynan shu bosqichda bolaning asosiy bilim va ko‘nikmalari shakllanadi hamda kelajakdagi intellek
tual rivojlanishining poydevori qo‘yiladi.

Mustaqil fikrlash qobiliyati – bu shaxsning o‘z qarashlarini shakllantirish, muammolarni hal qilish va tanqidiy 
tahlil qilish ko‘nikmasidir. Boshlang‘ich sinf o‘quvchilarida bu qobiliyatni rivojlantirish zarurati bugungi kunda 
ayniqsa dolzarb masalaga aylangan. Chunki axborot texnologiyalari jadal rivojlanayotgan davrda mustaqil 
fikrlaydigan, ijodkor va tanqidiy yondashuvga ega bo‘lgan shaxslar talab qilinadi. Shuning uchun ta’lim jarayonini 
shunday tashkil etish kerakki, o‘quvchilar nafaqat tayyor bilimlarni egallasinlar, balki o‘zlari yangi bilimlarni izlab 
topish, tahlil qilish va amalda qo‘llash qobiliyatiga ega bo‘lsinlar. Ushbu maqsadga erishish uchun an’anaviy 
o‘qitish metodlarini qayta ko‘rib chiqish va zamonaviy pedagogik yondashuvlarni tatbiq etish zarur.

MAVZUGA OID ADABIYOTLARNING TAHLILI
Mustaqil fikrlash qobiliyatini rivojlantirish masalasi ko‘plab o‘zbek va xorijiy olimlarning ilmiy tadqiqotlari 

markazida turgan. Pedagogika fanining klassiklari J. Dyui, L. S. Vigotskiy, J. Piaje kabi olimlar bolalarning intel
lektual rivojlanishi va mustaqil fikrlash jarayonlari haqida fundamental nazariyalar yaratganlar. L. S. Vigotskiy 
o‘zining “Yaqin rivojlanish zonasi” konsepsiyasida bolalarning mustaqil faoliyat qobiliyatini shakllantirishning 
ahamiyatini ta’kidlagan. J. Dyui esa “Learning by doing” (amaliyot orqali o‘rganish) tamoyilini ilgari surib, o‘quv
chilarning faol ishtirokini ta’minlovchi ta’lim metodlarini rivojlantirgan.

Zamonaviy xalqaro tadqiqotlarda mustaqil va tanqidiy fikrlash masalalari keng o‘rganilmoqda. “Critical 
thinking is necessary for students because it empowers them to solve problems, especially during the learning 
stage and in reallife situations” deb ta’kidlanadi Frontiers jurnalida chop etilgan maqolada (2023). Ushbu 

tadqiqot loyiha asosidagi ta’lim modelining o‘quvchilarning tanqidiy fikrlash ko‘nikmalarini rivojlantirishda sama
rali ekanligini ko‘rsatdi.

Thinking Skills and Creativity (Scopus Q1) jurnalida chop etilgan tadqiqotlarda “Critical thinking is acknow
ledged as a 21st century skill that allows humans to make considered and informed decisions based on the 
information available to them” deb qayd etilgan. Bu tadqiqot 2015–2021 yillar oralig‘ida boshlang‘ich ta’limda 
tanqidiy fikrlashni o‘rgatish usullari bo‘yicha 25 ta empirik tadqiqotni tahlil qilgan va eng samarali vositalar sifa
tida sinf muhokamasi, savolberish texnikasi va hikoya asosidagi yondashuvlarni aniqlagan.

Irish Educational Studies jurnalida (2023) chop etilgan maqolada “how teachers can facilitate, monitor, and 
support critical thinking in primary science remains a challenge” deb ta’kidlanib, boshlang‘ich maktabda fan 
fanlarida tanqidiy fikrlashni qo‘llab-quvvatlash muammolari ko‘rib chiqilgan. Tadqiqot semiotik yondashuv orqali 
o‘quvchilarning ilmiy fikrlash qobiliyatlarini rivojlantirishning yangi usullarini taklif etgan.

O‘zbek pedagogika fanida N. Muslimov, H. Hasanov, G‘. G‘. Sayfullayeva, O. Jo‘rayev kabi olimlar bosh
lang‘ich ta’limda mustaqil fikrlashni rivojlantirishning milliy o‘ziga xosliklarini o‘rganganlar. N. Muslimovning 
tadqiqotlarida o‘zbek bolalarining psixologik xususiyatlari hisobga olingan holda mustaqil fikrlash metodikasi 
ishlab chiqilgan. H. Hasanov esa o‘qitishning faollashtiruvchi metodlari orqali o‘quvchilarning ijodiy qobiliyat
larini rivojlantirish yo‘llarini ko‘rsatgan. Zamonaviy xorijiy tadqiqotchilardan R. Paul, L. Elder tanqidiy fikrlash 
nazariyasini rivojlantirgan va uni amaliyotga tatbiq etish metodlarini ishlab chiqqanlar. E. Bono “Olti bo‘rak usuli” 
orqali o‘quvchilarning turli nuqtai nazardan fikrlash qobiliyatini oshirish usullarini taklif etgan. H. Gardner ko‘p 
intellekt nazariyasi asosida har bir bolaning o‘ziga xos qobiliyatlarini rivojlantirishning ahamiyatini ta’kidlagan.

Indonesian Journal of Education (2024) jurnalida chop etilgan so‘nggi tadqiqotlar “Implementation of the 
Problem Based Learning to Improve Higher Order Thinking Skills (HOTS) of Elementary School Students” 
mavzusida muammoli ta’lim modelining boshlang‘ich sinf o‘quvchilarining yuqori darajadagi fikrlash ko‘nik
malarini rivojlantirishdagi rolini o‘rganib chiqqan. Bu tadqiqotlar zamonaviy ta’lim texnologiyalarining mustaqil 
fikrlash rivojlanishiga ijobiy ta’sirini tasdiqlagan. Hozirgi kunda O‘zbekistonda boshlang‘ich ta’lim sohasida 
ishlayotgan tadqiqotchilar – M. Yo‘ldashev, N. Azizxo‘jayeva, Sh. Sharipov kabi olimlar zamonaviy pedagogik 
texnologiyalar asosida mustaqil fikrlashni rivojlantirish metodikasini takomillashtirishga e’tibor qaratmoqdalar. 
Ularning ishlarida muammoli ta’lim, loyiha metodlari va interaktiv usullar orqali o‘quvchilarning mustaqil fikrlash 
ko‘nikmalarini shakllantirish masalalari chuqur tahlil qilingan.

TADQIQOT METODOLOGIYASI
Mustaqil fikrlash qobiliyati – shaxsning o‘z qarashlarini shakllantirish, muammolarni tahlil qilish, tanqidiy 

baholash va ijodiy yechimlar topish ko‘nikmasidir. Boshlang‘ich ta’lim bosqichida bu qobiliyatni rivojlantirish 
ayniqsa muhim, chunki 6–10 yosh davridagi bolalarda asosiy kognitiv jarayonlar shakllanadi va kelajakdagi 
intellektual rivojlanishning poydevori qo‘yiladi.

L. S. Vigotskiy “yaqin rivojlanish zonasi” nazariyasida bolaning hozirgi imkoniyatlari va kattalar yordami 
bilan erisha oladigan darajasi o‘rtasidagi masofani ko‘rsatdi: “Bola bugun kattalar yordami bilan bajara oladigan 
ishni ertaga mustaqil ravishda bajara oladi.”1 Bu nazariya o‘qituvchining bosqichmabosqich yordam berib, 
o‘quvchini mustaqillikka yo‘naltirish zarurligini ta’kidlaydi.

J. Piaje kognitiv rivojlanish nazariyasiga ko‘ra, bolalar faol ravishda bilimlarni qurish jarayonida ishtirok 
etadilar va atrofdagi dunyoni o‘rganish, tajriba o‘tkazish orqali o‘z bilimlarini shakllantiradilar.

H. Gardnerning ko‘p intellekt nazariyasi har bir bolaning o‘ziga xos qobiliyatlari va o‘rganish uslubi borligini 
ta’kidlaydi. Shuning uchun mustaqil fikrlashni rivojlantirish jarayonida vizual, audial, kinestetik va boshqa 
usullarni qo‘llash orqali bolalarning barcha qobiliyatlarini faollashtirish zarur. Boshlang‘ich sinf o‘quvchilarining 
mustaqil fikrlash qobiliyati bir qator o‘ziga xos xususiyatlarga ega: bu yoshdagi bolalarda konkret-obrazli fikrlash 
ustunlik qiladi, diqqat jamlash muddati cheklangan va o‘yin faoliyati muhim o‘rin tutadi.

TAHLIL VA NATIJALAR
Mustaqil fikrlashni rivojlantirishning eng samarali metodlaridan biri – muammoli ta’lim usulidir. Bu usulda 

o‘quvchilar oldiga muammo qo‘yiladi va ular uni hal qilish yo‘llarini mustaqil ravishda izlaydilar. Masalan, 
matematika darsida “Maktabimizning hovlisiga 100 ta ko‘chat ekildi. Agar har qatorda 10 ta ko‘chat bo‘lsa, 
necha qator hosil bo‘ladi?” kabi savol orqali o‘quvchilarni fikrlashga undash mumkin. “Beyin hujumi” usuli o‘quv-
chilarning ijodiy fikrlash qobiliyatini rivojlantiradi, bunda barcha g‘oyalar qabul qilinadi va tanqid qilinmaydi. 
Savoljavob metodikasini Bloom taksonomiyasi asosida takomillashtirish orqali turli darajadagi ochiq savollar 
qo‘yish mumkin: “Nima uchun bu hodisa sodir bo‘ldi?”, “Agar vaziyat boshqacha bo‘lganida nima bo‘lar edi?” 
kabi savollar o‘quvchilarni chuqur fikrlashga undaydi.

1 Vygotsky L.S. Mind in Society: The Development of Higher Psychological Processes. – Cambridge: Harvard University Press, 1978. 
– 159 p.

1rasm: Mustaqil fikrlash qobiliyatini rivojlantirish metodlari

Guruh ishi va hamkorlik o‘quvchilarning mustaqil fikrlash qobiliyatini rivojlantirishda muhim ahamiyatga 
ega. Kichik guruhlarda ishlash jarayonida o‘quvchilar o‘z fikrlarini ifodalash, boshqalarning qarashlarini tinglash 
va umumiy yechim topish ko‘nikmalarini egallaydilar. Fikr almashinuvi jarayonida bolalar nafaqat bilim oladi, 
balki fikrlash madaniyatini ham o‘rganadilar.2 “Jigso” usuli guruh a’zolarining har biri ma’lum mavzu bo‘yicha 
mutaxassis bo‘lib, keyin o‘z bilimlarini boshqalar bilan baham ko‘rishiga asoslanadi. Bu orqali o‘quvchilar 
mas’uliyat his qilish va mustaqil o‘rganish ko‘nikmalarini rivojlantiradilar. Rolni o‘ynash usuli orqali o‘quvchilar 
turli vaziyatlarni tahlil qilish va qaror qabul qilish ko‘nikmalarini egallaydilar. Loyiha faoliyati o‘quvchilarning 
mustaqil tadqiqot olib borish, ma’lumot to‘plash, tahlil qilish va natija chiqarish qobiliyatlarini rivojlantiradi. 
Kichik loyihalardan boshlash kerak: “Mening oilam tarixi”, “Mahallam haqida”, “Sevimli kitobim” kabi mavzu
larda loyihalar tayyorlash mumkin. Loyiha jarayonida o‘quvchilar mavzuni tanlash, maqsad qo‘yish, reja tuzish, 
ma’lumot to‘plash, tahlil qilish va taqdimot tayyorlash bosqichlarini o‘tadilar, bu esa ularning turli fikrlash ko‘nik
malarini rivojlantiradi.

Zamonaviy ta’lim texnologiyalari mustaqil fikrlashni rivojlantirishda katta imkoniyatlar yaratadi. Interaktiv 
doska, kompyuter o‘yinlari, ta’limiy dasturlar va internet resurslaridan foydalanish o‘quvchilarning qiziqishini 

2 Hasanov H.H. Boshlang’ich ta’limda faollashtiruvchi metodlar. – Toshkent: “Ma’naviyat”, 2020. – 168 b.

oshiradi va ularni faol fikrlashga undaydi. “Elektron karta” usuli orqali o‘quvchilar mavzu bo‘yicha asosiy fikrlarni 
tartibga solish va bog‘lashni o‘rganadilar, “Venn diagrammasi” orqali esa taqqoslash va farqlash ko‘nikmalarini 
rivojlantirish mumkin.

Individual yondashuv har bir o‘quvchining o‘ziga xos xususiyatlari, qobiliyatlari va qiziqishlarini hisobga 
olishni talab qiladi. Ba’zi o‘quvchilar vizual ma’lumotlarni yaxshi qabul qiladi, boshqalari esa audial yoki 
kinestetik usullarni afzal ko‘radi. Differensiallashtirilgan topshiriqlar berish orqali har bir o‘quvchining qobili
yatiga mos keladigan vazifalar taklif qilish, iqtidorli o‘quvchilarga murakkabroq vazifalar, qiyinchilikka duch 
kelayotgan o‘quv chilarga esa ko‘proq yordam va sodda topshiriqlar berish zarur. Baholash tizimini takomil
lashtirish ham muhim omil hisoblanadi. An’anaviy baholash tizimi asosan yakuniy natijaga e’tibor beradi, ammo 
mustaqil fikrlashni rivojlantirish uchun jarayon baholash muhimroqdir. O‘quvchining fikrlash jarayoni, uslubi, 
ijodiy yondashuvi va rivojlanish dinamikasini kuzatib borish zarur. “Portfolio” usuli orqali o‘quvchilarning rivoj
lanish jarayonini kuzatib borish, o‘z-o‘zini va sherikni baholash usullari orqali o‘quvchilarning tanqidiy fikrlash 
qobiliyatini rivojlantirish mumkin.

O‘qituvchining roli mustaqil fikrlashni rivojlantirishda juda muhim. O‘qituvchi bilim beruvchi sifatida 
emas, balki yo‘l ko‘rsatuvchi, maslahatchi va hamkor sifatida harakat qilishi kerak. “O‘qituvchi – bu o‘quv
chining potensial qobiliyatlarini ochuvchi kalit”3 degan fikr bejiz emas. O‘qituvchi samarali savollar qo‘ya 
bilish, o‘quvchilarni tinglash, ularning fikrlarini qadrlash, xatolardan o‘rganishga undash, ijodiy muhit 
yaratish va har bir o‘quvchining individual xususiyatlarini hisobga olish ko‘nikmalariga ega bo‘lishi kerak. 
O‘qituvchilarning kasbiy rivojlanishi uchun maxsus treninglar, seminarlar va tajriba almashish sessiyalarini 
tashkil etish, zamonaviy pedagogik texnologiyalar va metodlar bilan tanishish zarur.

Mustaqil fikrlashni rivojlantirishda muhit yaratish ham katta ahamiyatga ega. Sinf muhiti o‘quvchilarning 
erkin fikr bildirishi, savol berishdan qo‘rqmasligi va xatolardan o‘rganishga tayyor bo‘lishi uchun qulay bo‘lishi 
kerak. “Xatolar – bu o‘rganishning tabiiy qismi” tamoyilini qabul qilgan muhitda o‘quvchilar ko‘proq eksperiment 
qilishga va yangi g‘oyalarni sinab ko‘rishga tayyor bo‘ladilar. Otaonalar va oila a’zolarining roli ham e’tiborga 
olinishi kerak. Uyda mustaqil fikrlashni qo‘llab-quvvatlash, bolalarning savollariga sabr bilan javob berish va 
ularni izlanishga undash muhim. Maktab va oila o‘rtasidagi hamkorlik mustaqil fikrlash qobiliyatini rivojlantirish 
samaradorligini sezilarli darajada oshiradi.

Natijalar shuni ko‘rsatadiki, mustaqil fikrlash qobiliyati rivojlangan o‘quvchilar nafaqat o‘quv faoliyatida, 
balki kundalik hayotda ham ko‘proq muvaffaqiyat qozonadi. Ular muammolarni hal qilishda ijodkor, qaror qabul 
qilishda mustaqil va yangi vaziyatlarga moslashishda moslashuvchan bo‘ladilar. Bu xususiyatlar zamonaviy 
jamiyatda yashash va muvaffaqiyatli kasbiy faoliyat yuritish uchun juda muhim hisoblanadi.

XULOSA
Boshlang‘ich sinf o‘quvchilarining mustaqil fikrlash qobiliyatini rivojlantirish zamonaviy ta’limning muhim 

vazifalaridan biridir. Nazariy tahlil shuni ko‘rsatdiki, bu masala kompleks yondashuvni talab qiladi. Samarali 
rivojlantirish uchun muammoli ta’lim, beyin hujumi, guruh ishi, loyiha faoliyati va zamonaviy texnologiyalardan 
tizimli foydalanish zarur. O‘qituvchi yo‘l ko‘rsatuvchi va fasilitator rolini bajarishi, formativ baholash usullarini 
qo‘llashi va individual yondashuvni ta’minlashi kerak.

Mustaqil fikrlash qobiliyati bolaning intellektual rivojlanishi va kelajakdagi muvaffaqiyatining asosiy omilidir. 
Bu masalani hal qilish uchun o‘qituvchilarning kasbiy malakasini oshirish, o‘quv dasturlarini takomillashtirish va 
otaonalar bilan hamkorlik zarur.

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

